                             Mezenximal piy distrofiyaları
Mezenximal piy distrofiyaları neytral piylərin və ya xolesterin və onun efirlərinin mübadilə pozğunluqları zamanı meydana çıxır.
Neytral piy mübadiləsi pozğunluğu depolarda ehtiyat piyin miqdarının yüksəlməsi ilə xarakterizə olunur.Piylərin miqdarının yüksəlməsi isə ümumi(piylənmə) və yerli(lipomatoz) olaqla iki variantda baş verir.
Piylənmə zamanı neytral piylərin  miqdarı həm piy depolarında yüksəlir,həm də olmadığı yerlərdə meydana çıxır.Məs:miokardın stromasında.Buna ürəyin mezenximal piy distrofiyası deyilir.Kardiomiositlərarası sahələrdə piy toxuması meydana çıxır,onların miqdarı çoxalır,kardiomiositləri sıxaraq,onları atrofiyaya uğradır və ürək çatışmazlığına,hətta ölümə belə səbəb ola bilir.
Etiologiyasına görə piylənmə birincili(idiopatik) və ikincili ola bilir.İkincili piylənmələrin aşağıdakı növləri vardır;
1.Alimentar piylənmə-düzgün qidalanmamaq və hipodinamiya(azhərəkətlilik) nəticəsində meydana çıxır.
2.Serebral piylənmə- hipotalamus nahiyəsinin travmatik zədələnmələri,kəllədaxili hipertenziya,beynin infeksion xəstəlikləri(meningit,ensefalit və s. nəticəsində zədələnməsi), baş beynin bəzi şiş xəstəlikləri zamanı inkişaf edə bilər.
3.Endokrin piylənmə-bəzi endokrin pozğunluqlar zamanı baş verir.(İtsenqo-Kuşinq)
4.İrsi piylənmə-bəzi genetik xəstəliklər və yaxud da piylənməyə irsi meyillilik nəticəsində.(Lorens,Girke xəstəlikləri)
Piylənmə orqanizmdə triasilqliserinlərin miqdarının patoloji artımıdır.Həddindən artıq qidalanma ilə əlaqədar olan piylənmə hipotalamus nahiyəsində yerləşən qidalanma mərkəzinin oyanma qabiliyyətinin güclənməsi ilə əlaqədar ola bilər.Qəbul olunan qidanın miqdarı aclıq və toxluq hisslərinin fizioloji requlyasiyasından asılıdır.Aclıq və toxluq hisslərini isə qanda qlükozanın və orqanizmin müxtəlif toxumalarında sintez edilən fizioliji aktiv maddələrin (leptin,xolesistokinin,neyrotenzin) qatılığı müəyyənləşdirir.
İnsanda və məməli  heyvanlarda  əsas fəaliyyəti piylənmənin qarşısını almaqdan ibarət olan gen vardır.Bu genin mutasiyaları piylənmə ilə müşayiət edilə bilər.Piylənmə geni “leptin” (yunanca-arıq) adlanan xüsusi bir zülali maddənin sintezi haqqında irsi informasiyanı özündə saxlayır.Bu zülal xüsusilə adipositlərdə(piy hüceyrələrində) sintez edilir və orqanizmə piy toxumasının miqdarını tənzimləyən hormonal amil kimi təsir göstərir.Leptin molekul strukturuna 145 aminturşu qalığı daxil olan zülali maddədir.Görünür,leptin çatışmazlığı  orqanizmdə iştahanın artmasına və bununla əlaqədar olaraq , bədən kütləsinin çoxalmasına yönəlmiş dəyişikliklər törədir.İndiyə qədər leptin sintezinin pozulması ilə əlaqədar olan 5 mutasiya halı qeydə alınmışdır.
Hormonal piylənmə mərkəzi və periferik mənşəli hiperkortisizm,hiperinsulinizm ,hipotiroidizm və digər xəstəliklər zamanı müşahidə olunur.AKTH,qlükokortikoidlər və insulin karbohidratlardan triasilqliserinlərin sintezini stimulyasiya edir.Bu hormonların hipersekresiyası ilə əlaqədar olan xəstəliklər piy depolarında həddindən artıq piy toplanmasına səbəb olur.Orqanizmdə lipidlərin səfərbərliyini və katobalizminin sürətləndirən hormonların (STH,TTH,tiroksin) sekresiyası azaldıqda piylər piy toxumalarından zəif sürətlə qana keçir və onların utilizasiya sürəti azalır.
Piylərin bədənin hansı nahiyəsində toplanmasından asılı olaraq ümumi piylənmənin 4 növü ayırd edilir;
1.Bədənin yuxarı nahiyələrində
2.Bədənin orta nahiyələrində
3.Bədənin aşağı nahiyələrində
4.simmetrik(çox rast gəlinən).
Əlavə piyin normal bədən çəkisindən neçə faiz çox olmasından asılı olaraq piylənmənin dərəcələri;
1.dərəcə piylənmə-20-30%
2. dərəcə piylənmə-30-50%
3. dərəcə piylənmə-50-100%
4. dərəcə piylənmə-100%-dən artıq.
Adipositlərin sayının dəyişməsindən asılı olaraq piylənmənin hipertrofik və hiperplastik variantları vardır.
1.Hipertrofik variant-adipositlərin sayı dəyişmir.Lakin hər bir piy hüceyrəsi həcmcə böyüyür və sitoplazmasında çoxlu miqdarda neytral piylər olur.Bu halda xəstəliyin gedişi bədxassəlidir.
2.Hiperplastik variant-adipositlərin miqdarı çoxalır,Lkin funksiyaları dəyişmir,mübadilə pozulmur.Gedişi xoşxassəlidir.
Piylərin miqdarının yerli xarakterdə çoxalmasına lipomatoz deyilir.Lipomatozlar içərisində ən geniş yayılanı Derkuma xəstəliyidir.Bu zaman gövdə də və ətraflarda dərialtı toxumada piylərdən ibarət ağrılı düyünlər meydana çıxır.Səbəb endokrin pozğunluqdur.
Xolesterin mübadilə pozğunluğu zamanı ateroskleroz xəstəliyi meydana çıxır.


